
Taletso ya go dira dikopo: January 2026

Ka ga EJF
Environmental Justice Fund (EJF) ke mokgatlho o o eteletsweng pele ke balweladiphetogo ba ba lwelang go

nonotsha mokgatlho wa tshiamiso ya tikologo mo Aforika Borwa ka go fana ka thuso ya madi, tshegetso ya go
nonotsha bokgoni jwa mekgatlho ya setShaba [community-based organisations (CBOs)] le dineteweke. Re
dumela gore go tshegetsa batho ba ba amilweng thata ke go fetofetoga ga tlelaemete, gore ba kgone go tthama
le go tsenya tirisong ditsibogo tsa bone tsa go fetofetoga ga tlelaemete, ke tsela ya rona e e molemolemo ya
go busetsa morago tshenyego e e dirilweng mo tikologong le go dira gore go nne le lefatshe le le itsetsepetseng
le le dirang dilo ka tshiamiso.

EJF e tshegetsa bomang?
Gore mokgatlho wa lona o tshwanelegele tshegetso ya EJF, o tshwanetse go:

1. Nna mokgatlho kgotsa neteweke (e seng motho ka bonosi) e e mo setShabeng se e se direlang, e bile
e le karolo ya sone;

2. Bereka ka tshiamiso ya tikologo;
nna mo Aforika Borwa.

Malebana le patlafalo ya ntlha ya go tshwanelega e e tlhalositsweng fa godimo, tsweetswee ela tlhoko gore
EJF ga e tseye dikopo tse di tswang kwa di-NGO tse di ikemetseng. Seno ke ka ntlha ya gore EJF e ne e
rulagantswe gore e rarabolole ka mo go kgethegileng bothata jo gantsi bo nnang gone jwa thuso ya madi e e
newang di-NGO tse di ikemetseng, le fa gone mekgatlho ya setShaba (di-CBO) e thatafalelwa ke go fitlhelela
thuso ya madi ka tlhamalalo. Ke ka foo re tthomileng mogopolo segolobogolo mo di-CBO. Go na le di-NGO tse
dintsi tse di dirang tiro ya botlhokwa ya tshiamiso ya tikologo mo Aforika Borwa, mme gone ga di tshwanelegele
thuso ya madi go tswa go EJF ka gonne go na le dithuso tse dingwe tsa madi tse e leng gore di ka tshwanelega
go ka di newa. Gape ga re akanyetse dikopo tse di tswang kwa dikhampaning tsa poraefete le kwa ditheong
tse dingwe tse di dirang poelo, kgotsa dikopo tse di tswang kwa ditheong tsa puso (tse di jaaka bommasepala).

EJF e tshegetsa di-CBO tse di ikemetseng le tse disha. Ga ga tlhokege gore lo bo lo ikwadisitse semolao gore lo
tshwanelege go newa tshegetso ke rona.

EJF e tshegetsa eng?

Mo taletsong eno, re batla dikopo tse di mekamekanang le dikgang tsa tshiamiso ya tikologo. EJF e dirisa
mokgwa o o anameng malebana le gore ke eng se se ka akarediwa mo tshiamisong ya tikologo, mme gone
kopo ya lona e tshwanetse go nna le kamano magareng ga ditiro tse lo di akantshang go di dira le tshiamiso ya
tikologo. Ka sekai, go ka direga gore kakantsho ya go aba diphuthelwana tsa dijo go tthomamisa tshireletsego
ya dijo e se ka ya tshwanelega, mme gone kakantsho ya go tthoma tshingwana ya dijo ya setShaba le go katisa
maloko a setShaba ka temothuo e go dirisiwang menontsha ya tlholego fela le ka melaometheo ya temothuo
e e tswelelang, yone e ka tshwanelega. Selo se se botlhokwa ke go tlhalosa kamano magareng ga
porojeke/letsholo la lona le tshiamiso ya tikologo.

Mo taletsong eno, re kgothaletsa thata dikopo:

a)

b)

tse di gatelang pele ditiro tse di eteletsweng pele ke basadi le tse di tsibogelang ditlhoko tsa bong
go rarabolola dikgwetlho tsa tikologo

E re ka re le mokgatlho o o buelelang ditshwanelo tsa basadi, re lemoga gore tshiamololo ya tikologo
ga e ame batho botlhe ka tsela e e tshwanang. Gantsi basadi le batho bong jo bo farologaneng ka
kakaretso ba iphitlhela ba le mo kotsing e e oketsegileng ka ntlha ya go gobala ga tikologo, e ka tswa e
le ka ditsela tse ka tsone ba ileng ba amiwa ke dikgwetlho tsa tikologo ka ditsela tse di sa tshwaneng
(ka sekai, ditlamorago tsa meepo mo bokgoning jwa basadi jwa go ima, kgotsa go tshwanelwa ke go
tsamaya sekgala se seleele go gela metsi ka dinako tsa komelelo e e bakilweng ke go fetofetoga ga
tlelaemete), kgotsa ka ntlha ya gore ba ne ba sa akarediwa ka dinako tsa go dira ditshwetso.

KGOTSA

tse di tswang kwa mekgatlhong e e mo porofenseng ya Kapa Bokone, Foreisetata, kgotsa Bokone
Bophirima

EJF e dumela gore go tshegetsa mefuta e e farologaneng ya mekgatlho e e mo mafelong a a
farologaneng ke karolo ya botlhokwa ya go aga mokgatlho o o nonofileng wa tshiamiso ya tikologo. Le
fa go ntse jalo, mo ditaletsong tsa rona tse di fetileng tsa go dira dikopo, re ile ra amogela dikopo di le
mmalwa fela tsa di-CBO tse di mo diporofenseng tseno. Ka lebaka leno, re ntse re senka ditsela tsa go
godisa palo ya mekgatlho e re e tshegetsang mo diporofenseng tseno, e le gore re ka tthomamisa gore
re tshegetsa di-CBO tse di dirang ka dikgang tse di farologaneng tse di botlhokwa thata tse di
rotloetsang tshiamiso ya tikologo.

Le fa go ntse jalo, o santse o ka dira kopo tota le fa e le gore mokgatlho wa lona ga o mo go nngwe ya

diporofense tseno, kgotsa fa e le gore ga lo na mokgwa o o tsibogelang ditlhoko tsa bong mo tirong ya lona.

Ditiro tse EJF e ka di tshegetsang di akaretsa:

Tiro ya go rulaganya, ya matsholo le tiro ya go buelela;

Patlisiso e e eteletsweng pele ke setShaba;

Dikgetsi tsa semolao tse di tlisitsweng ke mekgatlho ya setShaba;
Matsholo a thuto ya tikologo mo setShabeng;

Tiragalo e e rileng (e e jaaka ditshupetso, kopano kgotsa thutokatiso); le
Matsholo a a nonotshang mokgatlho.

Kafa tshegetso ya EJF e dirang ka gone

Re fana ka dithuso tsa madi a a kana ka R50 000 — R100 000 tsa ngwaga o le 1. Gape re fana ka thuso e e
tsamayang mmogo le thuso ya madi, e e tlang ka mofuta wa go nonotsha bokgoni le tshegetso ya go
ikgolaganya. Fa e le gore kopo ya gago e a atlega, re tla buisana le wena ka seno mo go oketsegileng.

Kafa o ka dirang kopo ka gone

Go na le ditsela tse pedi tse o ka ikwadisang ka tsone:

1.
2.

Tlatsa kopo mo internet mo webosaeteng ya rona mo https://ejfundsa.org.za/apply-for-support/.

Itseele foromo e e leng gone mo https://ejfundsa.org.za/apply-for-support/ mme o romele foromo e

e tladitsweng ka imeili go proposals@ejfundsa.org.za. Fa e le gore seno ga se kgonege, gape o ka

romela ditshwantsho tsa foromo e e tladitsweng ka WhatsApp go 078 520 1730, le fa gone re
kgothaletsa gore o romele foromo ka emeili fa e le gore o kgona go dira jalo.

O gololesegile go dirisa puo epe fela ya Aforika Borwa go tsenya kopo.

Letlha la bofelo la go romela dikopo ke 06 February 2026. Tsweetswee ela tlhoko gore ga go na dikopo tse di

rometsweng morago ga nako tse di tla amogelwa.

Ke bomang ba ba dirang tshwetso ka kopo ya gago?

Komiti ya Dithuso Tsa Madi ya EJF e bala dikopo tsotlhe e bo e dira tshwetso ya gore ke bomang ba ba newang
thuso. Komiti ya Dithuso Tsa Madi e dirilwe ka balweladiphetogo ba ba nang le maitemogelo mo setheong sa
tshiamiso ya tikologo. O ka bala mo go oketsegileng ka bone fano: https://ejfundsa.org.za/the-team/.

Ke eng se re se lebang mo kopong?

Kafa ditiro tse di akantshitsweng tsa mokgatlho wa lona di tlileng go dira kgatelopele ya tshiamiso ya
tikologo ka gone, le kafa di tlileng go solegela tikologo e lo leng karolo ya yone ka gone.

Kafa kopo e akanyeditseng dilo sentle ka gone — go ka direga gore kopo ya lona e atlege fa e le gore ditiro
tse di akantshitsweng di tlhalositswe sentle (go na le gore di umakiwe fela ka tsela e e sa utlwaleng) le fa
e le gore go na le kamano e e tlhamaletseng magareng ga ditiro tse lo batlang go di dira le maitlhomo a
lo batlang go a fitlhelela.

Gape re batla go bona gore lo ile lwa akanyetsa tekanyetsokabo ka tsela e e tseneletseng — go ka direga
gore kopo ya gago e atlege fa e le gore se se mo tekanyetsong kabo se amana ka tsela e e utlwalang le
ditiro tse lo akantshang go di dira, le gore lo ile lwa dira dipatlisiso tsa gore dilo di ja bokae.

Selekanyo sa go tsaya maikarabelo le temokerasi e e leng teng mo mokgatlhong wa lona — mokgatlho wa
lona o rulagantswe jang, lo tsaya ditshwetso jang, le gore lo boa lo begela baagi jang?

EJF ke mokgatlho o o buelelang ditshwanelo tsa basadi. Seno se raya gore re eletsa go tshegetsa
mekgatlho e e eteletsweng pele ke basadi. EJF ke mokgatlho o o buelelang ditshwanelo tsa basadi mme
e rata go tshegetsa mekgatlho e e eteletsweng pele ke basadi, le/kgotsa mekgatlho e e nang le mananeo
a a bontshang gore e etse tlhoko ditsela tse di tthomologileng tse basadi ba amiwang ke botlhoka
tshiamiso jwa tikologo ka tsone le e e batlang gore basadi ba solegelwe molemo ke ditiro le mananeo a
one. Re na le maikutlo a a tshwanang le ka batho ba basha.

Gape re kgatlhegela go utlwa fa e le gore lo kile lwa dirisana le mekgatlho e mengwe mo nakong e e
fetileng (mme fa e le gore go jalo, balekane ba lona ba a reng ka lona) le fa e le gore lo rulaganya go
dirisana mmogo mo porojekeng/tiragalong/letsholong le le akantshitsweng.

Gape re akanyetsa dintlha tse dingwe di le mmalwa tse di amanang le dikopo tse re di amogetseng jaaka

setlhopha. Dintlha tseno ke tse di latelang:

> EJF e batla go tshegetsa mekgatlho e e ikemetseng le e mesha. Re dira jalo ka gonne re dumela mo go
godiseng mekgatlho ya tshiamiso ya tikologo e e akaretsang go nonotsha se se setseng se le gone, le
go tshegetsa mekgatlho e mesha gore e tsene mo tirong eno ya go Iwela diphetogo.

> EJF e ka rata go tshegetsa mekgatlho e e berekang ka dikgang tse di farologaneng tsa tshiamiso ya
tikologo, go na le tse di tthhomileng mogopolo mo karolong e le nngwe fela, ka sekai, mo tirong ya
meepo.

» Re kgona go fana ka dithuso tsa madi tse di lekanyeditsweng. Seno ke ka ntlha ya gore metswedithuso
ya madiarona e lekanyeditswe. Gape ke ka ntlha ya gore re dumela mo go faneng ka mofuta o mongwe
wa thuso o o tsamayang mmogo le madi. Ka jalo, fa re ikemiseditse go tshegetsa mokgatlho, re batla
go tlhomamisa gore re kgona go fitlhelela maikemisetso ao ka botlalo. Mo legatong leno, re tlile go
tlhopha dikopo di ka nna 10.

O ka bona kae tshedimosetso e e oketsegileng?

Go bona tshedimosetso e e oketsegileng, tsweetswee bala Letlhomeso la Dithuso tsa Madi le le leng gone mo
https://eifundsa.org.za/apply-for-support/. Gape tshobokanyo ya tshedimosetso e e nang le ditshwantsho ya

tsamaiso ya go dira dikopo e gone (ka dipuo tse di farologaneng) mo https://ejfundsa.org.za/apply-for-

support/.

EJF e tlile go naya ba e ka nnang badirakopo thutokatiso mo internet ka 30 January 2026. Fa o batla go nna
karolo ya yone, tsweetswee dirisa linki e e latelang:
https://zoom.us/j/99902766525?pwd=vkiLnOyWQ4tbNIR4TgS8IrAtLAH8NO.1

Meeting ID: 999 0276 6525

Passcode: 416479

Fa e le gore o santse o na le dipotso kgotsa o tlhoka thuso, tsweetswee ikgolaganye le rona mo
info@ejfundsa.org.za kgotsa 078 520 1730.

